
Leiðbeining vegna húsnæðis slökkvistöðva 

Inngangur 

Samkvæmt reglugerð nr. 747/2018 um starfsemi slökkviliða skal Húsnæðis- og mannvirkjastofnun gefa út 
nánari leiðbeiningar um húsnæði og fyrirkomulag slökkvistöðva og útstöðva, sbr. 18. gr. 

„Húsnæði slökkviliða skal vera í sérstöku brunahólfi minnst EI60 þar sem ekki fer fram önnur starfsemi en 
sú sem tilheyrir slökkviliðinu. Við slökkvistöð skal vera brunahani. 

Húsnæðis- og mannvirkjastofnun skal gefa út nánari leiðbeiningar um húsnæði og fyrirkomulag 
slökkvistöðva og útstöðva.“ 

 

Almennt 

Leiðbeiningablað þetta inniheldur lágmarkskröfur og hugsað til hjálpar þegar um hönnun slökkvistöðvar 
er að ræða. Hægt er að setja slökkviliðsstöðvar í þrjá flokka eftir því hvernig starfsemi viðkomandi 
slökkviliðs er háttað.  

• Mönnun allan sólahringinn   
o Aðalstöð  
o Útstöð  

• Mönnun á vinnutíma og útkallsmannskapur  
o Aðalstöð  
o Útstöð  

• Eingöngu útkallsmannskapur  
o Aðalstöð   
o Útstöð  
 

Leitast ætti við að slökkvilið sé í eigin húsnæði eða með einingum sem eiga skylt með slökkviliði svo sem 
sjúkraflutningar, lögregla eða björgunarsveitir. Það er að öllu leiti óviðunandi að tækjabúnaði slökkviliða 
eða búnaði þess sé komið fyrir í þannig aðstöðu að mögulega geti verið að sú starfssemi sem fari fram í 
húsinu geti heft starfsemi slökkviliðsins eða hætta á að viðbragðsgeta slökkviliðs verði heft að einhverju 
leiti. Hægt er að haga því þannig að geymsla búnaðar og aðstaða fyrir starfsmenn sé sitt á hvorri hæðinni 
og spara þannig grunnflöt húsnæðisins. Þó með þeim takmörkunum að geymsla búnaðar, persónuhlífa 
og annars búnaðar sem notaður er í útköll verði ávallt að vera á jarðhæð en kaffistofa, snyrtingar og böð 
mega vera á efri hæð. Heildarplássþörf vegna 1 slökkvibíls er u.þ.b. 120 m². 
 
Hér kemur skýrt fram að ekki skuli vera önnur starfsemi í húsnæðinu.  Gera má þó ráð fyrir að stundum 
sé húsnæði slökkviliða samnýtt til að minnka kostnað sem af slíku húsnæði hlýst. Ef svo er gert verður að 
tryggja að pláss tækja, búnaðar og aðstöðu fyrir mannskapinn verði ekki skert og farið eftir þeim 
leiðbeiningum sem hér koma.  

 Atriði sem sem hafa má í huga 
• Húsnæði nægilega stórt fyrir útkallstæki slökkviliðs, sbr. neðangreindur kafli um bílasali  

• Vegur til og frá slökkviliðsstöð þoli þyngd og einföld frá og aðkeyrsla  

• Plan fyrir framan stöð með hita og malbikað  

• Æfingaaðstaða fyrir verklegt  

• Hrein og óhrein svæði  

• Frostfrítt húsnæði  

• Öruggt rafmagn   

• Loftskipti  

• Útsog í bílasal  

• Bílastæði fyrir mannskap. Huga þarf að þeim sérstaklega ef um útkallsmannskap er að ræða  

• Staðsetning slökkvistöðvar miðsvæðis miðað við svæði sem hún skal þjóna  

• Önnur sértæk þjónusta á höndum slökkviliðs   
 

Hönnun 
Starf slökkviliða tekur stöðugum breytingum eins og hefur sýnt sig í gegnum árin. Verkefnum fjölgar og 
breytast eftir samfélaginu og tæknibreytingum. Auk þess sem meiri vitneskja er nú í dag um 
vinnuumhverfi en þar má m.a. nefna reykköfun og tengingu við krabbamein. Það er því nauðsynlegt að 
hafa ákveðin sveigjanleika í hönnun slökkviliðsstöðva, t.d. að gera ráð fyrir mögulegri stækkun og 
viðbyggingum seinna meir.  
  

Bílasalur  
Hvert fyrstu línu farartæki ætti að standa fyrir framan eigin útkeyrsluhurð. Gera skal ráð fyrir einfaldri 
handvirkri opnun ef upp kemur bilun í búnaði eða rafmagnsleysi. Pláss fyrir farartæki fer mikið eftir 
tegund þess. Ákveðin hæð og pláss þar að vera í kringum farartækið svo hægt sé að vinna við það og 
mannskapurinn hafi pláss til að athafna sig á leið í útkall. Mælst er til þess að vinnusvæðið í kringum 

bílana sé að lágmarki 1,5m.  
Hér eru dæmi um stærðir bíla en listinn er ekki tæmandi: 

  

Dælubíll    

2,5mx10m og 3m á hæð  

Körfubíll  

2,5mx10m og 3,5m á hæð  

Tankbíll  

2,5mx10m og 3,5m á hæð  

Þjónustubíll  
Fólksbíll, stærri fjórhjóladrifsbílar, sendibílar, minni mannskapsrútur   
 
Gera þarf ráð fyrir sértækum tækjum, svo sem kerru, snjósleða, fjórhjóli.  
Allir bílar ættu að hafa aðgang að lofti og rafmagni og tryggja útsog frá útblæstri farartækja.  

Verkstæði/þvottahús  
Þess háttar rými fer mikið eftir stærð og starfsemi viðkomandi slökkviliðs en ætti að koma fram hvernig 
það verði leyst. Hvort sem um eigið rými er að ræða eða eitt bil tekið undir þá starfsemi þegar á þarf að 
halda eða að aðstöðunni verði úthýst og leyst annarsstaðar. Hvað varðar þvottaaðstöðu þá verður að 
fara eftir „hreint og óhreint svæði“ hugtakið verður útskýrt síðar í leiðbeiningunum. Skoða skal 
leiðbeiningar Vinnueftirlits, Heilbrigðiseftirlits og Umhverfisstofnunar varðandi tæki og efni sem notuð 
eru í þessum rýmum. Má þar nefna þvottaefni, olíuhreinsi og háþrýstidælur. 
 

Lager búnaðar  
Búnaður slökkviliða er margbreytilegur. Inn á lager slökkviliða væri hægt að finna allt frá eyrnatöppum, 
slöngum, auka göllum, sérhæfð verkfæri, uppsogsefni, stúta, skóflur, varaklippibúnað og vatnsdælur. 
Hvort um er að ræða einn lager eða fleiri er útfærsluatriði en hafa verður í huga að hann sé aðgengilegur 
þar sem búnaður sem nota þarf í útköllum er geymdur. 
  

Loftpressurými  
Rými þar sem loftpressa fyrir reykköfunartæki er staðsett. Pressu fylgir hávaði og því gott að huga að 
hljóðvist einnig þarf að vera tryggt aðgengi að hreinu lofti fyrir pressuna. Stærð rýmis skal vera að 
lágmarki 6 m².  
Sjá nánar leiðbeiningar HMSS2.07 

  
Reykköfunarverkstæði  
Þetta rými fer eftir hversu mikil þjónusta fer fram við reykköfunartækin hjá viðkomandi slökkviliði.  
 
Sjá leiðbeiningar HMS C.008 Búnaður þjónustuaðila reykköfunartækja, sbr. 38. gr. a. í lögum nr. 75/2000 og ákvæði 
reglugerðar nr. 1067/2011.  
  

Búningsklefi fyrir útkallsföt/eldgalla   
Hér á að tryggja að ekki sé mengun frá farartækjum slökkviliðs en á sama tíma tryggja stutta leið í 
faratækin.  
 
Sjá nánar leiðbeiningar hrein og óhrein svæði í viðauka A1.  

  
Þvottahús fyrir fatnað og reykköfunartæki  
Í þvottahúsi ætti að skilgreina hrein og óhrein svæði. Svæðin skulu vera aðskild með vegg og þvottavél 
sem hægt er að opna á báðum svæðum. Mögulega er hægt að úthýsa þvottinum til einkaaðila. Nægt 
pláss þarf svo að þar geti verið stór vaskur, þvottavél, þurrkari/þurrkskápur.   
 
Sjá nánar viðauki A1 og lög nr. 46/1980um aðbúnað, hollustuhætti og öryggi á vinnustöðum  

 

  
 

  

mailto:https://www.hms.is/media/8753/hms-207-leidbeingar-um-thrystiloft-sem-ondunarvorn-utg-200.pdf
http://www.mannvirkjastofnun.is/library/Skrar/Slokkvilidasvid/Leidbeiningarblod/C.008%20Lei%C3%B0beiningar%20um%20b%C3%BAna%C3%B0%20%C3%BEj%C3%B3nustua%C3%B0ila%20reykk%C3%B6funart%C3%A6kja%20%C3%BAtg_1_1.pdf
mailto:https://www.althingi.is/lagas/nuna/2000075.html
mailto:https://island.is/reglugerdir/nr/1067-2011
https://www.althingi.is/lagas/nuna/1980046.html

Vatnssalerni, sturtur eða þvottaaðstaða  
Hér þarf að fara að lögum og reglum hvað varðar aðgang að salerni og baðaðstöðu miðað við fjölda og 
kyn. Hér er einnig gert ráð fyrir þvottaaðstöðu fyrir æfingaföt, handklæði og annan persónulegan fatnað 
starfsmanna. Einnig gott að benda á að gera ráð fyrir utanaðkomandi viðskiptavinum ef slökkvilið væri 
með námskeið. Eftir að hafa barist við eld er slökkviliðsmönnum ráðlagt að fara í sturtu og gufu til að ná 
sem mestu af þeim eiturefnum sem hafa geta sogast inn í húð þeirra.  
 
Lög nr. 46/1980 um aðbúnað, hollustuhætti og öryggi á vinnustöðum  

    

Kennslusalur/fjölnotarými  
Gera ráð fyrir sal til að nota við kennslu, fundi eða mögulega stjórnstöð í útköllum. Hér væri mögulega 
hægt að samnýta sal með skóla eða öðrum opinberum byggingum en hafa ber í huga að salurinn sé ekki 
langt frá slökkviliðsstöðinni.   
 

Eldhús/kaffiaðstaða  
Hér þarf að meta hver þörfin er, þ.e. vakt allan sólahringinn eða útkallsmannskapur. Þó þarf að gera ráð 
fyrir möguleika á að hella upp á kaffi og lágmarks eldunaraðstöðu. Einnig er hægt að samnýta með 
öðrum stofnunum eða aðilum en það þarf að koma fram í áætlunum í nýtingu slökkvistöðvarinnar. Alltaf 
verður þó að gera ráð fyrir setukrók með kaffiaðstöðu.   
 
Lög nr. 46/1980 um aðbúnað, hollustuhætti og öryggi á vinnustöðum  

  

Setustofa  
Slíkt rými á við þar sem um sólarhringsvaktir er að ræða. Hér geta slökkviliðsmenn unnið við tölvu, slakað 
á eða hvílt sig.. Þess háttar rými er mögulega hægt að tengja við önnur rými en gæta þarf að ekki sé verið 
að ganga á virkni þeirra rýma. 
 

Hvíldaraðstaða  
Þar sem vakt er allan sólarhringinn þarf að vera svefnaðstaða fyrir slökkviliðsmenn. Þar ætti að vera rúm 
að lágmarki 90cmx210/200cm, skápur fyrir persónulega muni og sængur. Jafn margir skápar og 
vaktirnar.  
  
Vinnuaðstaða skrifstofu  
Hversu stórt slökkvilið er um að ræða ræður skrifstofuþörfinni. Alltaf er þó allavega einn slökkviliðsstjóri. 

Við hann bætist varaslökkviliðsstjóri, eldvarnareftirlit, deildastjórar, varðstjórar. Hér verður að taka mið 
af starfsemi og stærð slökkviliðsins.  
 
 
 
 
 
 

mailto:https://www.althingi.is/lagas/nuna/1980046.html
https://www.althingi.is/lagas/nuna/1980046.html

Líkamsræktaraðstaða  
Æfingaaðstaða fyrir slökkviliðsmenn, þeim skal útveguð aðstaða til að stunda líkamsrækt. Aðstöðu er 
vissulega hægt að úthýsa með samningi en ekki skal gleyma hversu félagslega mikilvægt það getur verið 
að til staðar sé aðstaða fyrir slökkviliðsmenn að hittast og æfa saman.  

 
  
Viðauki A1  

 
Hreint og óhreint svæði  
Slökkviliðsstöð ætti að vera þannig úr garði gerð að slökkviliðsmönnum ætti ekki að stafa hætta af 
óhreinindum vegna eldsvoða eða efna af vettvangi sem geta verið heilsuspillandi.   
Á slökkviliðsstöð ætti að vera skilgreint óhreint og hreint svæði. Óhreinn búnaður eða mannskapur á ekki 
að þurfa að fara inn á hreint svæði. Á óhreina svæðinu á að vera möguleiki á að grófhreinsa búnað og 
mannskap. Skilin milli óhreins og hreins svæði ætti að vera veggur eða annað það sem hindrar að skítur 
geti borist á milli á yfirborði, í vatni eða lofti.  
  
Hreint svæði  

• Búningsaðstaða fyrir bæði kyn. Slökkviliðsmenn eiga ekki að þurfa að fara heim í vinnufötum 

• Búningsaðstaða fyrir útkalsklæðnað. Skápar ættu að hafa út/innsog til að taka hugsanleg 
eiturefni úr klæðunum og til að þau haldist þurr 

• Kaffi og eða mataðstaða, möguleiki til að hvílast og matast.  

• Skrifstofa, fundar og fjölnotarými  

• Líkamsrækt  

• Baðaðstaða fyrir bæði kyn eða eins og hún er skilgreind fyrir viðkomandi slökkviliði  

• Svefnrými og vatnssalerni. Þetta á aðallega við um þar sem er vakt allan sólarhringinn. 
 

Óhreint svæði  
• Vatnssalerni fyrir bæði kyn  

• Þvottarými fyrir skítugan búnað  

• Þvottaherbergi fyrir óhreinan búnað svo sem eldgalla og reykköfunartæki  

• Þvottavélar sem gera kleyft að setja í á óhreinu svæði en taka út á hreinu svæði  

• Þvottarými sem tekur við óhreinu vatni í gildru  

Heimildir  
 
Lög nr. 75/2000 38. gr. a. Lög um brunavarnir 
 
Lög nr. 46/1980 Lög um aðbúnað, hollustuhætti og öryggi á vinnustöðum 
 
Reglugerð 747/2018 um starfsemi slökkviliða 
 
Leiðbeiningar HMSS2.07 Þrýstiloft með öndunarvörn, rekstur loftpressu, áfylling lofts á loftkúta 
reykköfunartækja, þrýstiprófun loftkúta og eftirlit með loftgæðum 
 
Leiðbeiningar HMS C.008 Búnaður þjónustuaðila reykköfunartækja 
 
Reglugerð 1067/2011 Reglugerð um þjónustuaðila brunavarna 

https://www.althingi.is/lagas/nuna/2000075.html
https://www.althingi.is/lagas/nuna/1980046.html
https://island.is/reglugerdir/nr/0747-2018
https://www.hms.is/media/8753/hms-207-leidbeingar-um-thrystiloft-sem-ondunarvorn-utg-200.pdf
http://www.mannvirkjastofnun.is/library/Skrar/Slokkvilidasvid/Leidbeiningarblod/C.008%20Lei%C3%B0beiningar%20um%20b%C3%BAna%C3%B0%20%C3%BEj%C3%B3nustua%C3%B0ila%20reykk%C3%B6funart%C3%A6kja%20%C3%BAtg_1_1.pdf
https://island.is/reglugerdir/nr/1067-2011

